
	Kennsluáætlun


	ÍSL 6436 - Yndislestur
	Vorönn 2010


	Kennari: Berglind Axelsdóttir – berglind@fsn.is
Athugið að á skrifstofunni getið þið fengið töflu yfir það hvenær ég er með vinnustofur og verkefnatíma. Í þá tíma getið þið komið og fengið aðstoð með námið ykkar. Einnig getið þið bætt mér inn á msn hjá ykkur (berglind@fsn.is) en þegar ég er inni á msn og ekki með upptekin merkið á getið þið komið með fyrirspurnir.

	

Áfangalýsing: 

Áfanginn er ætlaður þeim nemendum sem vilja lesa sér til ánægju og þroska. Tilgangurinn er að kynnast fjölbreyttu úrvali bóka. 
Kennslustundir eru ekki í stundatöflu. Kennsla fer fram í einkaviðtölum og þurfa nemendur að mæla sér mót við kennara hverju sinni með hæfilegum fyrirvara, að lágmarki eins dags. Allir nemendur verða að lesa sex verk af bókalista, eina ólesna skáldsögu eftir Halldór Laxness og fimm að eigin vali. Ein skáldsaga má vera þýdd. Nemendur eiga að lesa jafnt og þétt alla önnina og einungis má gera grein fyrir einni bók í einu. Nemendur verða að gera grein fyrir þremur bókum í fyrri lotu og þremur í seinni lotu. Ef nemandi hefur ekki gert grein fyrir þremur bókum í fyrri lotu telst það fall. Mikilvægar dagsetningar eru 22. febrúar, en þá þarf að vera búið að gera grein fyrir þremur bókum og 3. maí verður að vera búið að gera grein fyrir þremur síðustu bókunum.

Bannað er að gera grein fyrir bókum sem nemandi hefur lesið sem kjörbók í öðrum áfanga. 
Þegar lestri hverrar bókar er lokið mælir nemandi sér mót við kennara (í tölvupósti eða á msn) og gerir grein fyrir því sem hann hefur lesið og gefur um leið upp nafn næstu sögu. Nemendur mega taka með sér punkta um efni bókar og eiga þeir að vera í samræmi við gátlistann sem þið sjáið inni í Moodle. 
Samhliða lestrinum halda nemendur lestrardagbók þar sem þeir segja frá lestrarreynslu sinni. Dagbókin á að vera á rafrænu formi og skila nemendur henni  til kennara í skilakassa eftir hvora lotu. Þeirri fyrri í síðasta lagi 26. febrúar og þeirri seinni í síðasta lagi 7. maí. Miðað er við að skrifað sé í dagbókina eigi sjaldnar en tvisvar sinnum í viku u.þ.b. fjórar færslur fyrir hverja bók sem lesin er. Hver færsla má ekki vera minna en 600 – 700 orð. Nemendur þurfa að passa upp á stafsetningu og málfar í lestrardagbókum sínum. Einnig eiga nemendur að finna bókmenntagagnrýni (dagblöð, tímarit og Netið) um eina af sex bókunum sem þeir lesa og gera grein fyrir henni og bera hana saman við eigið álit (í um það bil 1000 orðum) og skila í skilakassa fyrir 12. apríl. Sjá nánari verkefnalýsingu í Moodle.  
Athugið að undirstrikuðu dagsetningarnar eru mjög mikilvægar. Ef þið lendið í einhverjum vandræðum þá vil ég benda ykkur á að það er alltaf betra að tala við kennara í tíma ef þið sjáið að þið getið ekki staðið við skil á réttum tíma. 

	

	Námsmat

Einkunnir í áfanganum eru S (staðið) og F (fall) og einnig fá nemendur umsögn í fyrri lotu og seinni lotu.
Annars er námsmatið eftirfarandi:
Greinargerðir                                  40%

Lestrardagbók                                30%

Bókmenntagagnrýni                       20%

Ástundun, viðhorf og vinnusemi    10%

	Annað sem kennari vill láta koma fram:
Mjög mikilvægt er að byrja strax að lesa og lesa jafnt og þétt alla önnina. Ef það er ekki gert er hætta á því að efnið verði óyfirstíganlegt. 
Nánar um verkefni, bókalista og annað má sjá í kennsluumsjónarkerfinu Moodle. 

Birt með fyrirvara um breytingar og ósk um gott samstarf.  

Berglind Axelsdóttir

